
- Парӑнмастпӑр, чарӑнмастпӑр, - терӗ режиссер. - Пьесӑна Культура керменӗн-
че лартатпӑр. Эпӗ унта та ӗҫлетӗп. Унта эпир ирӗклӗрех. Талантлӑ ҫынсем чӑмӑр-
таннӑ халӑх театрӗнче. Унсӑр пуҫне Елизар Асланова, Кирилл Ежова чӗнӗпӗр. Ви
олетта Урусланова та хутшӑнассӑн туйӑнать. Хутшӑнать. Мӗн тери мухтарӗ иккен 
те пьесӑна. Вӑйлӑ спектакль пулать. Ячӗ еплерех! "Юрату - тӑвӑл, юрату - хӗвел". 
Ҫур хула пырса курӗ! Тӑвӑпӑр-и ҫапла? 

-Тӑвас-тӑвас! 

* * * 

Культура керменӗ. Спектакль вӗҫленсе пырать. Арканчӗ тӗрме, хӑйӗн ӗҫне тунӑ 
аслати аякка кайса лӑпланчӗ. Хӗвел ҫиҫет. Робертпа Диана каллех пӗрле. Чаршав 
хупӑнчӗ те ун умне вылякансем тухса вӑрӑм рете тӑчӗҫ. Халӑх таланчӗсен хуш-
шинче - Виолетта Урусланова, Елизар Асланов, Кирилл Ежов. Куракансем тӑвӑл-
лӑн алӑ ҫупаҫҫӗ, автора чӗнеҫҫӗ. Курать Елизар, курать Виолетта: Владислав Сер-
гейч вырӑнӗ пушӑ. Алӑк патне ҫитрӗ Владислав Сергейч, тухса кайрӗ. Ҫапла вӑл 
хӑй автор маррине систерчӗ. Унчченех чухланӑччӗ Виолетта: пьеса - Владлен ӗҫӗ. 
Владлена мухтаса та, Владислав Сергейча тав туса та алӑ ҫупрӗ актриса. 

Пурнӑҫне ҫамрӑклӑха 
таврӑнса вӗҫлерӗ 

"Пурнӑҫ - пурӑнма". Ҫапла ят панӑ хӑйӗн повеҫ-
не Чӑваш халӑх писателе Лаврентий Таллеров. 
"Юлашки повеҫне" тесе ҫырма алӑ ҫӗкленмерӗ. 
Мӗншӗн тесен пурнӑҫӗ татӑласса, пуш уйӑхӗн 15-
мӗшӗнче чӗри тапма чарӑнасса пӗрре те кӗтмен 
вӑл: чире ҫӗнтерессе шаннӑ. Ҫавӑнпах мана: "Ҫӗнӗ 
повеҫ ҫырса пӗтерсе пичете хатӗрлесе 
ҫитернӗччӗ. Ҫыру сӗтелӗ ҫинчех, ятарлӑ папкӑра 
вӑл. Ҫапах та ӑна "Хыпара"е "Тӑван Атӑл"журнала 
халех ан пар-ха. Пульницаран килсен тепре пӑхса-
вуласа тухӑп", - терӗ. 

Лаврентий Васильевич хӑй те, эпир те, тӑванӗ-
сем, чир аллинчен ҫӑлӑнасса, ҫут ҫанталӑк чӗрӗлсе 
ӑшӑ кунсем ҫитсен хавшанӑ организме ҫирӗпленессе, сывлав ҫулӗ йӗркеленес-
се ӗмӗтленнӗччӗ... 

Повеҫ ячӗ те символла: кирек мӗнле лару-тӑрура та пурнӑҫа юрататчӗ 
паллӑ ҫыравҫӑ. Хайлавӗсенчи геройсем ахрат ҫырмине пексен те вӗсене пур-
нӑҫшӑн кӗрешме хавхалантаратчӗ, тӗрӗсҫул тупса пама тӑрӑшатчӗ. "Хӑш-
пӗр прозаик сӑнарсен шӑпине ытла та ҫӑмӑл татса панине, тивӗҫлӗ сӑлтав-

сӑрахҫут тӗнчерен уйӑрнине ӑнланма пултараймастӑп. Мӗншӗн тесен обще
ствен чи аял сийне пакӑртатса аннӑ ҫын та вилӗм урапи айне лекес мар тесе 
юлашки вӑйне пуҫтарса хирӗҫ тӑрать", - тесеччӗ вӑл пӗр калаҫура. 

Яла, хӑй ҫуралса ӳснӗ Комсомольски районӗнчи Нӗркеҫе, ҫав тери килӗште-
ретчӗ. Хӑйне хӑват та ӑс-тӑн парса ӳстернӗ, пурнӑҫӑн аслӑ ҫулӗ ҫине кӑ-
ларнӑ сӑваплӑ тӑрӑхпа вӑл ҫыхӑнӑва нихӑҫан та татмарӗ. Кашни каймассе-
рен тенӗ пекех Нӗркеҫӗн сарлака урамӗпе саркаланса утаттӑмӑр, Германи 
ҫӗр-шывӗ таранах пархатарлӑ ят ҫӗнсе илнӗ Нӗркеҫ кирпӗчӗнчен тунӑ вӑтам 
шкула кӗрсе Чӑваш Республикин чи сумлӑ хаҫат-журналӗнче ӗҫлемелӗх пӗлӳ 
панӑ учительсене куҫ умне кӑларса ятран асӑнаттӑмӑр, ватӑ Нӗркеҫӗн ватӑ 
ҫырми-ҫатрисене ҫитсе ачалӑха таврӑнаттӑмӑр. Хӑпартланса, ҫунатланса 
яшлӑхне аса илетчӗ Лаврентий Васильевич. Уйрӑмах ялти тантӑшӗсемпе 
театр йӗркеленине, клубра вун-вун спектакльлартнине, "Айдарпа"район цен-
трне кайнине сехечӗ-сехечӗпе каласа кӑтартатчӗ. Театра питӗ юратнипе 
кӑна та мар - шкулҫулӗсенчех артист пулма ӗмӗтленнӗрен. 

Айдар рольне ӑста выляса Комсомольскисене хытӑ ал ҫуптарнӑ хыҫҫӑн 
Чӑваш патшалӑх академи драма театрӗнче иртнӗ конкурса хутшӑнма та кайнӑ 
вӑл. Анчах комисси членӗсемҫамрӑкӑн ӗмӗтне татнӑ: "Сасӑ ҫитсех каймасть, 
хьҫалти ретре ларакансем янкӑр илтеймӗҫ" - тенӗ. "Ҫавӑнпах-тӑр пирӗн ар-
тистсем хӑйсен ролӗсене кӑшкӑрса выляма юратаҫҫӗ: шӑппӑнрах сӑмахла-
малла ҫӗртех", - терӗм те, Лаврентий Васильевич сӑпайлӑн ҫапла кукӑртса 
хунӑччӗ: "Кӑна театр критикӗсем тишкерччӗр, хакпаччӑр". 

"Пурнӑҫ - пурӑнма"повеҫ ҫырса, ум сӑмахра "ачалӑхпа ҫамрӑклӑх савӑнӑҫӗ 
пулнӑ колхоз театрен актерӗсене асра тытса"тесе Лаврентий Васильевич 
Таллеров театр асамлӑхне пурнӑҫ тӑршшӗпех чӗринче упранине яр уҫҫӑнах 
ҫирӗплетрӗ. Ҫав вӑхӑтрах "артист пулаймарӑм" тенине унран пӗрре те илт-
мен, кулянни-пӑшӑрханнине те сисмен, туйман. Ҫамрӑк чухне пуҫарнӑ ӗҫӗ ну-
май-нумай ҫул иртсен те ялта сӳнсе ларманшӑн, хӑйӗн хыҫҫӑнхи ӑру паян та 
спектакльсем лартса-кӑтартса халӑха савӑнтарнӑшӑн вара - питӗ 
хӗпӗртетчӗ. Тен, ҫакна тӗпе хурсах вӑл "Пурнӑҫ - пурӑнма" повеҫе хальхи 
mama килес ӑрусем валли палӑк евӗр хӑварма ҫырчӗ те-тӗр. 

Геннадий МАКСИМОВ, 
Чӑваш Республикин Профессионал 

писател ьсен союзӗн председателей ҫумӗ. 


